
					இப்பக்கம் மெய்ப்பு பார்க்கப்படவில்லை
74 விளையும் பயிர் முளையிலே தெரியும்
உலோகங்கள்
தாவரங்களுக்கும் எல்யா அறிவுகளும் உண்டெனக் கூறிய சந்திரபோசு, உலோகங்கட்கும் உயிர் உண்டு - அவையும் வாழ்கின்றன - அழிகின்றன என ஆய்வு மூலம் செய்து காட்டி விளக்கினார். இது எல்லாராலும் நம்ப முடியாத வியத்தகு செய்தியாகும்.
தேல்ஸ் (thales) என்னும் அறிஞர் கல்லுக்கும் உயிர் உண்டு என்று கூறியுள்ளார். மாணிக்க வாசகர் திருவாசகம் என்னும் நூலில், ஒர் உயிர் எடுக்கும் பிறவிகளின் பட்டியலில் கல்லையும் சேர்த்துள்ளார்.
"புல்லாகிப் பூடாய்ப் புழுவாய் மரமாகிப்
பல்விருக மாகிப் பறவையாய்ப் பாம்பாகிக் கல்லாய் மனிதராய்ப் பேயாய்க் கணங்களாய் வல்லசுர ராகி முனிவராய்த் தேவராய்ச் செல்லாஅ நின்ற இத் தாவர சங்கமத்துள் எல்லாப் பிறப்பும் பிறந்து இளைத்தேன்’
(1:26-31) என்பது திருவாசகப் பாடல் பகுதி. இதில், ஒரு பிறவியிலிருந்து கல்லாய்ப் பிறந்து பின் அந்தப் பிறவியிலிருந்து வேறொரு பிறவி எடுப்பதாகக் கூறப் பட்டுள்ளது. இதனால், கல்லுக்கும் உயிர் உண்டு என்பது மாணிக்கவாசகர் கருத்து என்பது தெரியவரும். மாணிக்க வாசகர் ஆயிரம் ஆண்டுகட்கு முன்பே இதைத் தெரிவித்துள்ளார். தேல்ஸ் பிற்காலத்தில்தான் இதைக் கூறியுள்ளார்.

		 இப்பக்கம் கடைசியாக 9 ஆகத்து 2018, 21:38 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

